
MALTA

KAMRA TAD-DEPUTATI 

KUMITAT PERMANENTI DWAR L-AFFARIJIET BARRANIN U EWROPEJ
(Rapport Uffiċjali u Rivedut)

L-GĦAXAR PARLAMENT

Laqgħa Nru. 58
L-Erbgħa, 5 ta’ Ottubru, 2005
Stampat fl-Uffiċċju ta' l-Iskrivan

Kamra tad-Deputati

Malta

Prezz   Lm1

L-GĦAXAR PARLAMENT

KUMITAT PERMANENTI DWAR L-AFFARIJIET BARRANIN U EWROPEJ
Laqgħa Nru. 58
L-Erbgħa, 5 ta’ Ottubru, 2005
Il-Kumitat iltaqa' fil-Palazz, il-Belt Valletta, fis-19:20 p.m.

Talba
MINUTI

Il-Minuti tal-laqgħa Nru. 57 li saret fis-27 ta’ Settembru, 2005, kienu konfermati.

THE CHAIRMAN (Onor. Jason Azzopardi):  Ninforma lill-Kumitat li l-iSpeaker talabni biex inqiegħed fuq il-Mejda tal-Kumitat kopja tad-Dikjarazzjoni li ġiet adottata unanimament fit-Tieni Konferenza Dinjija ta' l-iSpeakers li nżammet f’New York fis-7 ta' Settembru li għadda.  

Issa ngħaddu għall-item prinċipali li għandna fuq l-aġenda, li għandu jkun suġġett interessanti ħafna, dwar il-Europe Direct.  Nixtieq nibda billi nirringrazzja kemm lil Ms Maryrose Francica kif ukoll lil Ms Angele Giuliano talli aċċettaw l-istedina tagħna.  Kemm jien, u naf li l-Onor. Bartolo wkoll ltaqa' magħhom xi ftit ġranet ilu, sibna l-laqgħa interessanti ħafna.  Aħna rajna li hu essenzjali li niltaqgħu ma’ l-Uffiċċju tal-Europe Direct għax intbaħna bil-potenzjal u s-sensjalità ta’ dan l-Uffiċċju għax għall-ewwel darba se jkollna relay office bejn il-Kummissjoni Ewropea u pajjiżna.  Without any further ado nagħti l-kelma lil mistiedna tagħna.    

Europe Direct – A General Introduction and EU Funding Opportunities – preżentazzjoni minn Ms Maryrose Francica u Ms Angele Giuliano

MS ANGELE GIULIANO (Uffiċjal tal-Europe Direct):  Mr Chairman, l-ewwelnett nirringrazzjakom talli stedintuna għall dan il-Kumitat.  Kif diġà ntqal, aħna ltqajna kemm ma’ l-Onor. Jason Azzopardi kif ukoll ma’ l-Onor. Bartolo.  Illum se nagħmlu żewġ presentations, waħda hija in-ġenerali fejn se naraw x’inhu l-Europe Direct li se tagħmilha Ms Maryrose Francica u wara għandi preżentazzjoni ftit aktar dettaljata u teknika dwar id-diversi fondi ta’ l-Unjoni Ewropea.  

Issa se tibda Ms Maryrose Francica billi tispjega x'nagħmlu fil-Europe Direct.  Naħseb li l-aħjar li nagħmlu huwa li wara kull preżentazzjoni nieqfu ftit biex niddiskutu xi punti li jistgħu jitqajmu.   

MS MARYROSE FRANCICA (Uffiċjal ta’ Europe Direct):  mr Chairman, nixtieq inżid ir-ringrazzjament tiegħi ukoll mal-kollega tiegħi Ms Angele Giuliano talli tajtuna din l-opportunità.  Din hija preżentazzjoni żgħira biex nurukom ftit x’inhuma r-rwoli u l-objettivi tagħna.  

L-istruttura sħiħa tal-Europe Direct hija The Foundation for women Entrepreneurs li hija NGO fejn ngħinu biex nippromwovu business start ups u nagħtu taħriġ lin-nisa - għalkemm naċċettaw lil kulħadd imma b'aċċenn speċjali għan-nisa - biex jibdew il-business tagħhom.  Il-grant biex jiġi operat l-Europe Direct f'malta kien permezz ta’ open tender u ntgħażlet il-proposal tagħna minn fost dawk kollha li applikaw.  Iffirmajna l-kuntratt f'April 2005 u bdejna naħdmu mill-ewwel.  Uffiċjalment ftaħna l-bibien tagħna fis-7 ta' Settembru 2005 - sakemm issettjajna l-uffiċċju - għalkemm minn April s’issa sar ħafna xogħol.  

L-ewwelnett ngħidilkom fejn tistgħu ssibu l-uffiċċju tagħna.  Kif tistgħu taraw mill-mappa ninsabu f'post ċentrali fit-triq tal-Knisja tal-Kunċizzjoni l-Ħamrun fuq in-naħa tal-Junior Lyceum tas-subien jew kif isibuna aħjar in-nies quddiem il-Queen's Pastizzerija.  Nifformaw kważi triangle bejn il-kwartieri tal-Labour u l-istamperija tan-Nazzjonalisti jiġiferi qegħdin verament ċentrali.  

Europe Direct is an info point that is part of a large family of around 400 similar points set up in May 2005 in regions all over Europe.  Minflok il-Europe Direct, qabel kien hawn info points li kienu jissejħu Carrefours.  Però f'Mejju li għadda fuq inizjattiva tal-Commissioner Margot Wallstörm dawn ingħataw image ġdid u rwoli ġodda u bdew jissejħu Europe Direct.  L-isem Europe Direct ġie magħżul minħabba li jinftiehem mill-ewwel il-kunċett ta' kuntatt dirett bejn iċ-ċittadin u l-istituzzjonijiet Ewropej.  Hawn madwar 400 minn dawn il-Europe Directs madwar l-Ewropa kollha u kull info point jieħu ħsieb madwar nofs miljun ċittadin.  Għalhekk għalkemm teknikament Malta u Għawdex huma żewġ reġjuni, imma minħabba ċ-ċokon tagħna għandna info point wieħed però 'l quddiem se nipprovaw inġibu grant biex niftħu uffiċċju f’Għawdex ukoll.  Fl-Italja, per eżempju, hemm madwar 40 minn dawn l-info points.  

F'Ġunju li għadda kellna laqgħa ta' introduzzjoni ma' l-uffiċjali ta’ l-info points kollha ġewwa Brussels u għamilna ħafna kuntatti u bdejna nikkollaboraw magħhom.  Fi tlett ijiem li domna hemm ipprovajna niltaqgħu kemm jista' jkun ma' info points speċjalment biex nibdlu bejnietna partner searches u partner requests għal EU funded projects.  Ikollna bdil ta’ informazzjoni speċjalment ma' l-info points ġirien tagħna fejn għandna kuntatti tajbin ħafna ma' Sqallija, l-Italja, il-Greċja u Ċipru.  

Europe Direct is an information relay about the different European Institutions.  Europe Direct huwa servizz ta' informazzjoni u punt ta' riferiment dwar dawn l-istituzzjonijiet Ewropej, il-Kummissjoni, il-Parlament u l-Kunsill tal-Ewropa.  L-unika istituzzjoni li ma taqax taħt il-kappa tagħna hija l-Qorti Ewropea għax hija awtonoma.  Nirrispondu mistoqsijiet dwar dawn l-istituzzjonijiet u l-policies u d-direttivi tagħhom.  Jekk ma nkunux nistgħu nagħtu tweġiba dak il-ħin - għax ġieli l-mistoqsijiet ikunu tekniċi jew ikunu punti legali u aħna m'aħniex avukati - nirreferu dawn il-mistoqsijiet lill-EU Commission u din marbuta li fi żmien 15-il ġurnata - u veru tagħmilha għax kellna minn dawn il-mistoqsijiet - tagħtina risposta.  One way or another nieħdu risposta li ngħaddu mill-ewwel liċ-ċittadini jew permezz ta’ e-mail, telephone, ittra jew jiġu għandna bħala drop ins.  

Dwar is-servizzi tagħna.  Aħna fid-dmir li liċ-ċittadini nagħtuhom informazzjoni maħruġa direttament minn Brussels b'lingwa li nitkellmu biha kuljum u mhux b'ħafna kliem tekniku u kemm jista' jkun bil-Malti.  Anzi jenfasizzaw li nużaw ħafna l-lingwa Maltija.  Fl-uffiċċju tagħna n-nies jistgħu jaqbdu u jiġu jitkellmu magħna b'mod informali, dwar x'qed idejjaqhom u jinkwetahom fuq l-Unjoni Ewropea.  Għal dawk il-ġenituri li jġibu t-tfal magħhom - speċjalment nisa tad-dar li jiġu filgħodu - se jkollna wkoll play area għat-tfal.  

Għandna wkoll servizz ta’ e-mail u dak li jkun jista' wkoll jinqeda permezz tat-telephone.  Fuq il-post għandna aċċess għal-linja tat-telephone minn fejn wieħed jista' jċempel in-numru internazzjonali tal-Europe Direct li huwa free phone 0800 6789 1011 li ċċempel minn fejn iċċempel mill-Ewropa jirrisponduk bil-lingwa tiegħek.  Fil-fatt f’Brussels hemm Sharon Spiteri imma peress li nfetaħ dan l-info relay hawn Malta t-telefonati qed tirreferihom lilna.  

Fl-uffiċċju qed nipprovdu wkoll computer bl-internet biex iċ-ċittadini jkunu jistgħu jfittxu tagħrif fuq siti ta' l-Ewropa.  Qed inqassmu materjal ta' informazzjoni bħal fuljetti, kotba żgħar - fejn fil-fatt ġibnilkom sample żgħira tagħhom – u posters.  Jekk jiġu tfal għax ikollhom projects ta' l-iskola aħna ngħinuhom ukoll.  Nipprovdu librerija għal self ta' kotba fuq istituzzjonijiet ta' l-Unjoni Ewropea u hemm rokna għal kwiet fejn wieħed jista' joqgħod jaqra.  

Norganizzaw seminars u laqgħat ta' informazzjoni dwar l-aspetti importanti li għandhom x'jaqsmu ma' l-Unjoni Ewropea.  Nilqgħu gruppi ta' tfal minn skejjel differenti ħalli jitgħallmu iżjed dwar l-Ewropa u nkelmuhom b'mod ħafif li jifhmuh it-tfal.  

Ngħinu lill-NGOs, Ministeri u entitajiet oħra fuq partner searches jew biex jingħaqdu f'consortium biex jieħdu sehem f'proġetti ffondati mill-Unjoni Ewropea li verament mhux qegħdin nisfruttawhom hawn Malta.  

F’dawn ir-ritratti tistgħu taraw uħud mill-events li kellna fi Brussels.  Fosthom - kif diġà għidt - kellna laqgħa ta' introduzzjoni ma’ l-uffiċċjali tal-Europe Directs l-oħra, kif ukoll kellna training verament intensiv dwar id-diversi policies tad-DG’s fi ħdan l-Unjoni Ewropea.  Għamilna ħafna networking fejn qomna nitkellmu u we made it a point li Malta qiegħda hemm.  

Fis-7 ta' Settembru li għadda ġie nawgurat uffiċjalment il-ftuħ tal-Europe Direct f’Malta.  Dan iċ-ċentru ġie miftuħ minn Mr. Axel R. Bunz li sa nhar il-Ħadd li għadda kien l-interim head - issa hemm Dr Joanna Drake - li ġie minn Brussels apposta għal din l-okkażjoni.  Mindu bdejna f’April Mr Bunz vera tana sapport u tana għajnuna.  Huwa kixef lapida kommemorattiva li ġiet imbierka mill-kappillan tal-Ħamrun u qabel l-inawgurazzjoni ngħatat konferenza għall-benefiċċju tal-ġurnalisti preżenti u wara sar riċeviment.  Għall-ftuħ, aħna stedinna Membri Parlamentari kemm min-naħa tal-Gvern, kif ukoll min-naħa ta’ l-Oppożizzjoni u l-Alternattiva, imma ħadd ma attenda.

Il-missjoni tagħna hi li nipprovdu liċ-ċittadini Maltin informazzjoni, pariri, assistenza fuq dak kollu li jirrigwarda l-Unjoni Ewropea però ovvjament qatt ma nagħtu opinjoni.  Inwieġbu għal mistoqsijiet dwar liġijiet ta’ l-unjoni, policies, programmi u opportunitajiet ta’ fondi.  Nagħtu opportunità - din hi importanti - liċ-ċittadini Maltin biex iwasslu leħinhom lill-istituzzjonijiet permezz ta’ kummenti, opinjonijiet u suġġerimenti.  Aħna kull bniedem li jiġi għandna jew iċempel inniżżluh fuq database dwar x’kienet il-query tiegħu jew x’kien li qed idejqu u perjodikament irridu nirrapportaw lura.  Diġà qed naraw ċerta pattern jiġifieri allavolja wara ftit xhur.

Iċ-ċentru Europe Direct jipprovdi ukoll servizz ta’ newsletter on line li fuqha nsibu rapporti fuq attivitajiet u inizjattivi meħuda mill-istess Europe Direct u istituzzjonijiet oħra ta’ l-Unjoni, analiżi fuq suġġett jew suġġetti attwali u l-politika kurrenti li qed taddotta l-Unjoni.  Per eżempju ftit ġimgħat ilu kellna rapporti fuq ir-ratifikazzjoni tal-kostituzzjoni u oqsma oħra, il-ġustizzja, l-libertà u l-ftehim ta’ Lisbona.  Insibu wkoll informazzjoni fuq programmi ta’ fondi maħruġa minn żmien għal żmien mill-Unjoni Ewropea.  Fil-futur qarib se nippubblikaw magazine ta’ kull tliet xhur - se nipprintjaw madwar 10,000 kopja - li se jiġi mqassam b’xejn fil-Kunsilli Lokali u skejjel.  Aħna bħalissa l-iżjed li qed niffokaw huwa fuq is-South ta’ Malta għax naħsbu li hemmhekk hemm l-iżjed bżonn.  Din il-pubblikazzjoni se tkun tiffoka l-iktar fuq l-introduzzjoni tas-servizzi tagħna biex in-nies iżjed isiru jafu x’nagħmlu u ma nagħmlux u rigward il-fondi ta’ l-Ewropa.  

Il-Europe direct huwa kompletament indipendenti, jiġifieri la aħna parti mill-gvern, la mill-oppożizzjoni u lanqas xi partit ieħor.  Ir-responsabbiltà tagħna hija diretta lejn iċ-ċittadin Malti u nagħtu għajnuna lil kulħadd, mit-tfal sa anzjani, mill-professjonisti sa min hu bla xogħol.  Fil-fatt, aħna l-ewwel link tal-poplu ma’ l-Unjoni Ewropea u it works the other way ukoll.  

Aħna nirrapurtaw lura regolarment għax Brussels veru jinsistu li jridu jirċievu feedback mhux mill-gvernijiet, imma min-nies tat-triq, x’inhu jingħad fuq l-Ewropa?  Xi kultant ikun hemm naqra differenza bejn x’inhu jgħid il-gvern u x’inhuma jgħidu n-nies.  Fil-fatt għalhekk id-database hija vera nteressanti għax minna toħroġ ċertu informazzjoni u tiskanta n-nies, meta jkun hemm affarijiet attwali, bħal per eżempju dak iż-żmien tal-Kostituzzjoni iktar ġew jistaqsu.  Imbagħad bdew ġejjin il-kaċċaturi, jiġifieri anke jiġu jirraportaw fuq il-gvern u l-oppożizzjoni kif għidtilkom ukoll.

THE CHAIRMAN:  Forsi nista’ nsaqsi, qed issemmi pattern, x’inhuma …

Ms Maryrose Francica:  Tiskanta imma kif toħroġ xi ħaġa fil-media, per eżempju ftit ilu ħarġet din tal-kaċċaturi, l-ewwel bdew iċemplu imbagħad jiġu fuqna u jgħidulna …. (Interuzzjoni)

THE CHAIRMAN:  Għal proposta ta’ bdil tar-regolamenti qed tgħid?

MS MARYROSE FRANCICA:  U jgħidulna biex nagħmlu xi ħaġa jew biex ngħidulhom biex ineħħu xi liġi.  Bħall-kostituzzjoni, bdew jgħidulna li aħna se nitilfu n-newtralità tagħna.  Aħna pprovajna nispjegaw u għandna ħafna kotba tal-Kostituzzjoni Ewropea imma n-nies kulħadd jiddejjaq jaqra u ħadd ma riedha għax huwa ktieb oħxon.  Imma mbagħad għandna dawn il-fuljetti żgħar li huma l-Kostituzzjoni għaċ-ċittadini, li huma points fil-qosor u kien hemm min interessa ruħu.  Però jiġu jistaqsu, anke fuq il-munita tal-Euro.  

Kellna per eżempju queries fejn staqsew jekk ibiegħuhx xi bini li għandhom issa jew ibiegħuhx meta jkollna l-munita Euro.  Aħna m’aħniex real estate agents.  Ovvjament nagħtuhom x’se jiġri bħala liġi, imma ma nistax ngħidlu x’għandu jagħmel.

THE CHAIRMAN:  People from all walks of life jiġu, jew xi settur partikolari?

MS MARYROSE FRANCICA:  Iva, from all walks of life jiġu.  Fil-fatt qed jiġu ħafna pensjonanti, issa ma nafx jekk hux qegħdin jiġu għax ma jkollhomx x’jagħmlu.  Imma jiġu filgħodu jieħdu kafè u joqogħdu jitkellmu.  Per eżempju bħalissa qed niftakar ġie sinjur u għamel l-isbaħ tlett sigħat hemmhekk.  Dan jidhirlu li qed jiġi diskriminat mill-gvern Malti għax qed jieħu pensjoni waħda meta suppost kien fis-civil aviation fl-1950 u beda jistaqsini jekk nafx lil ċertu Flores u għidtlu jiddispjaċini imma ma kontx twelidt dak iż-żmien.  Anyway smajnih u vera ħa gost u stqarr li qatt ma ppretenda li se jiġi f’uffiċċju hekk għax meta jmur f’Dipartiment tal-Gvern qatt ma offrewlu kafè u qagħdu jisimgħuh.  Peress li l-uffiċċju tagħna hija dar anke x’ħin tidħol tħossok at home għax you are entering a house.  In-nies din vera qed japprezzawha.  

Qed jiġu jsaqsu ħafna per eżempju businessmen fuq ċerti aspetti tal-liġi.  Dak il-ħin żgur ma nkunux nistgħu nagħtuhom risposta però within 15 days dejjem irċevejt risposta lura mill-EU Commission u nċemplilhom jew nibagħtilhom e-mail lura.  Meta ngħidulhom li within 15 days nagħtikom it-tweġiba, ħadd ma jemmen.  Jiġifieri s-servizz qed jingħata u qed jingħata sew.

THE CHAIRMAN:  Meta ltqajna - u naf li anke l-Onor. Bartolo qajjem dan il-punt – apparti li semmejna ċ-ċittadini, semmejna ukoll il-Kunsilli Lokali.

MS MARYROSE FRANCICA:  Iva, fil-fatt kont ġejja għaliha għax iva importanti ħafna dik.  Fil-fatt aħna biex nilħqu ċ-ċittadin minn fejn irridu ngħaddu?  Ovvjament, aħna ma nafux in-nies ta’ Malta kollha..  Meta Brussels jistaqsu kemm għandna popolazzjoni u ngħidulhom 400,000 persuna jgħidulna ‘you should know everybody’.  Imma l-Kunsilli Lokali jafu xi jridu eżatt in-nies u tiskanta Malta daqshekk żgħira imma kull lokalità għandha l-problemi tagħha u kollha differenti.  

U qed niltaqgħu mal-Kunsilli Lokali.  Fil-fatt il-ġimgħa l-oħra kellna signing ceremony l-uffiċċju u ffirmajna ma’ l-ASKLM li hi l-Assoċjazzjoni tas-Segretarji Eżekuttivi tal-Kunsilli Lokali ta’ 68 kunsilli.  Iffirmajna ukoll mal-Kunsill Lokali ta’ l-Imġarr Malta, tan-Naxxar u taż-Żurrieq.  Illum fil-fatt grazzi għall-Onor. Bartolo kitbilna wkoll is-sindku tar-Rabat u se niltaqgħu miegħu u qegħdin niddiljaw wkoll ma’ Birżebbuġia.  

Il-ġimgħa l-oħra through l-Onor. Bartolo - u ta’ dan nirringrazzjah - kellna meeting mas-Sur Joe Zammit li huwa l-assistent ta’ l-Onor. Alfred Sant.  Hu se jlaqqagħna mal-kumitat konġunt tal-Kottonera u se nibdew inizjattiva ġdida magħhom, billi ngħinuhom u nagħmlu xi ħaġa lit-tfal tal-Kottonera ukoll bħala Europe Direct.  Se nipprovaw nagħmlu event barra, fil-Cottonera.  Se nagħmlu ċerti packs għat-tfal b’colouring books u affarijiet hekk u se nipprovaw nagħmlu puppet show bil-Euro.  Lit-tfal se nġibulhom il-Euros taċ-ċikkulata minn Brussels u nqassmuhom ukoll.  L-ewwel se nibdew nittargitjaw it-tfal ħalli mbagħad immorru għand il-ġenituri u din nixtiequ nagħmluha b’kollaborazzjoni ma’ dan il-kumitat.  Fil-fatt is-Sur Zammit qalilna biex nerġgħu niltaqgħu biex nitkellmu fuq din l-inizjattiva.  Din dalwaqt se tkun waħda mill-priorities tagħna.  

Qed nipprovaw nagħmlu xi ħaġa wkoll mal-Local Councils t’Għawdex.  Qed inċemplu u nibagħtulhom l-e-mails u jekk ikun hemm bżonn xi darba mmorru Għawdex u litteralment induru l-Kunsilli Lokali.

Dawn huma ftit simboli ta’ l-Unjoni Ewropea li xi kultant in-nies lanqas biss jafuhom.  Il-bandiera ta’ l-Unjoni Ewropea li hija tnax-il stilla fuq sfond blu li tissimbolizza ċirku ideali komplet u perfett, l-innu ta’ l-Ewropa li huwa l-‘Ode of Joy’ in-Ninth Symphony ta’ Beethoven li meta jindaqq bħala innu ta’ l-Ewropa tintuża l-melodija biss mingħajr il-kliem.  Id-9 ta’ Mejju li hi l-ġurnata Ewropea għaliex fid-9 ta’ Mejju ta’ l-1950 l-Ministru Franċiż Robert Schuman kien għamel diskors fejn welled din l-idea ta’ Ewropa magħquda u għalhekk din id-data baqgħet magħrufa bħala l-birth date ta’ l-Unjoni Ewropea.  Il-motto huwa Unità fid-Diversità.  Li jfisser pajjiżi b’kulturi, tradizzjonijiet u lingwi diversi li l-Unjoni Ewropea trid tħallihom diversi u ma tridx tgħaqqadhom f’pajjiż globali wieħed, però magħqudin b’valuri komuni li jippromwovu l-paċi, l-prosperità, it-tolleranza u solidarjetà taħt umbrella waħda Ewropea.

Issa nagħlaq b’quote tal-Commissioner Margot Wallstörm li temmen bi sħiħ fl-Unjoni Ewropea u vera tgħix dak li temmen.  Margot Wallstörm hi ukoll d-DG li aħna naqgħu taħtha.  Vera mara dinamika li kellna ċ-ċans niltaqgħu magħha f’Brussels ukoll.  Għalkemm hija Commissioner u ovvja bix-xogħol kollu li din il-kariga ġġib magħha hija omm ukoll - bħalma aħna t-tnejn - ssib iċ-ċans biex tikteb kuljum fuq il-blog tagħha fuq l-internet - ma nafx jekk qattx dħaltu fiha - tikteb fuq ħajjitha, fuq il-ħajja tal-commission u tirrispondi lil kulħadd.  Taqla kummenti u kritika jiġifieri, però ma taqtax qalbha.  Hi tibqa’ temmen li għandha tisma’ liċ-ċittadin - għax fil-fatt naħseb li hemm hu il-polz reali tan-nies - mhux biss high up mill-gvernijiet. 

Din hija l-website tagħna li għamilniha kemm bil-Malti kif ukoll bl-Ingliż, jiġifieri www.europedirectmalta.com, fil-fatt dak huwa il-format tal-website tagħna.

THE CHAIRMAN:  Ġejna nformati mill-uffiċċju ta’ Commissioner Wallstörm li fil-futur qarib se żżur il-parlament Malti.  M’għandkomx ideja meta se jkunu dawn d-dati?

Ms MAryanne Francica:  S’issa għad m’għandniex data.  Fil-fatt dalgħodu ltqajna ma’ Dr Drake, waqt konferenza imma she’s still settling down sort of after the first two days.  

Però issa nħalli f’idejn Ms Angele Giuliano li hija l-espert ta’ l-opportunitajiet tal-fondi.  Jiġifieri jekk tridu l-flus mill-Unjoni Ewropea, issa se jiġi spjegat aktar fid-dettall għax hemm veru bżonn li nisfruttaw dawn il-fondi li qegħdin f’Brussels, għax jekk mhux se neħduhom aħna se jeħduhom it-Taljani u l-Griegi.  Tant ingergru li m’għandniex flus, li we might as well nagħmlu l-almu tagħna.  Issa forsi intom tkellmu lill-ministri l-oħra u hekk, jiġifieri.  

THE CHAIRMAN:   Jiena ovvjament għandi l-benefiċċju li naf x’se tgħid għax diġà ltqajt magħkom, però għall-benefiċċju tal-kollegi tiegħi u anke ta’ min qed jismagħna rrid nagħmel din id-domanda ħalli ovvjament nistimola mingħandkom risposta.  X’inhi l-opinjoni tagħkom dwar il-feedback li qed ikun hemm min-naħa Maltija – jiġifieri min-naħa ta’ gvern, NGOs u settur privat – għal funding opportunities li hemm fl-Unjoni Ewropea?  Naf li din hi xi ħaġa li tkellem magħkom fuqha l-Onor. Bartolo u jiena wkoll, però nixtieq li nagħmlu dan l-istatement.  Grazzi.

MS ANGELE GIULIANO:  Jien Angele Giuliano.  Nibda’ mill-ewwel biex nirrispondi għall-mistoqsija tiegħek.  Il-feedback huwa baxx ħafna.  Il-parteċipazzjoni, forsi l-kelma ‘misera’ tispjegaha imma xi kultant it’s just not there, m’hemmx parteċipazzjoni.  Hemm ħafna programmi u issa se ndur xi ftit minnhom.  

Hemm ‘il fuq minn mitt programm ta’ fondi li anke biex issemmihom u tispjegahom kollha tieħu l-isbaħ jumejn.  Hemm uħud li l-Maltin qatt m’huma fihom.  Jiena xogħli huwa appuntu hekk, jiena indur wara flus.  Apparti minn hekk xogħli hu wkoll li every now and then il-commision tqabbadni biex nitla’ Brussels jew Luxembourg u nagħmel evaluation tal-proġetti.  Dan ix-xogħol ili nagħmlu mis-sena 2000 - meta hawn Malta konna għadna niddibattu d-dħul tagħna fl-Unjoni Ewropea - u diġà kont qed nara proġetti miktubin bl-iktar Ingliż diżastruż, li lanqas biss timmaġina li jgħaddu u jeħdulek Euro 2 miljun, Euro1.5 miljun, Euro500,000 u aħna jaħasra għalina kull qatra tgħodd.  

Minn hemm bdiet il-‘missjoni tagħna’ li we do something about it.  U aħna dejjem nemmnu, li l-ewwelnett trid tgħin ruħek biex Alla jgħinek, jiġifieri l-ewwel ma bdejna ovvjament ngħinu lilna nfusna bħala NGO.  Aħna bħala NGO proud li ngħidu li bħalissa għandna sitt proġetti għaddejjin li huma fondati mill-Unjoni Ewropea.  Aħna bħala NGO ħadd ma jgħinna, la l-gvern u lanqas l-oppożizzjoni.  Jgħinuna xi ftit kumpanniji privati tal-membri stess, però aħna ngħixu bil-flus ta’ l-Unjoni Ewropea.  Technically bħalna jistgħu jagħmlu ħafna nies oħra kieku jpoġġu rashom hemm.

Jien se nitkellem in ġenerali fuq fondi ta’ l-Unjoni Ewropea.  Issa għall-mument ħudu paċenzja bija, għax forsi diġà smajtu ħafna affarijiet imma għall-mument insew kulma smajtu imbagħad naqbdu diskussjoni as time goes by.  L-ewwelnett ħafna nies jistaqsu għalfejn l-Unjoni Ewropea toqgħod tagħti dawn il-flus.  Frankament x’jinteressaha?  L-Ewropa dejjem inbniet fuq il-biża’ li jerġa’ jkun hemm gwerra oħra fl-Ewropa.  U għalhekk qed tagħmel minn kollox biex ma jerġax ikun hemm gwerra oħra, allura hi qed tipprova tgħaqqad in-nies u l-pajjiżi biex jaħdmu flimkien, jikkumbattu l-affarijiet bħal razziżmu u xenophobia, u kull ħaġa oħra li tista’ toħloq problemi.  Allura ħafna drabi titfa’ l-flus fejn hemm dawn il-problemi biex dawn jinqabżu.  Fl-istess ħin il-fatt illi qed taħdem bil-flus ta’ l-Ewropa ma’ pajjiżi oħrajn qed jgħin biex titgħallem dwar kulturi oħra u titgħallem dwar in-nies.  Imma allura min-naħa l-oħra għalfejn wieħed għandu japplika għal dawn il-fondi ta’ l-Unjoni Ewropea?

L-ewwelnett trid tagħmilhom għal raġunijiet tajbin.  Jekk ikunu ‘just’ merċenarji u qed ifittxu biss il-flus, mela jmorru l-bank u jġibuhom minn hemm.  Fil-fatt meta aħna nkunu qed nagħmlu l-evaluations din hi xi ħaġa li naraw u nindunaw mill-ewwel.  Kif tibda taqra proġett tinduna jekk humiex wara l-flus u jekk hux vera hemm problema li jixtiequ li jsolvu.  

Wara trid tagħżel oġġettivi jew ideat li dejjem xtaqt tagħmel, li inti vera tħossok passjonali fuqhom però qatt ma rnexxielek tagħmilhom għax qatt ma kellek il-flus.  U dawk huma l-affarijiet li l-Ewropa temmen fihom għaliex fejn hemm ideat tajbin ovvjament se jiġu mogħtija l-fondi. 

Ejja ngħidu mela li f’moħħok diġà għandek xi ħaġa li tixtieq tagħmel u se tibda’ l-problema ta’ fejn se tapplika.  Jiena ħafna drabi ngħid li kważi għal kull ideja li hawn relatata ma’ ġustizzja soċjali - anke business jiġifieri - dejjem hemm xi programm li tista’ titteppja.  Però fil-fatt hawn mijiet ta’ programmi u azzjonijiet taħt l-istess programmi - għax dawn jerġgħu jinfirxu - u hemm ftit li huma centralised u oħrajn decentralised - issa nispjega d-differenza - u tajjeb li tagħżel l-aħjar programm għalik.  

F’Brussels il-burokratiċi huma għażżenin.  X’jagħmlu?  Jirċievu applikazzjoni u jekk x’ħin jibdew jaqraw jaraw li din mhix in line mal-programm imma suppost applikaw għall-programm ieħor, jwarrbuha u lanqas biss jaqrawha.  Jiġifieri l-ewwel żball li x’aktarx isir hu li l-applikazjoni tkun fil-post il-ħażin.  L-idea tkun tajba, il-proġett miktub tajjeb, imma jkun mibgħut fil-programm il-ħażin u jmut.  

Jiġifieri irid jingħażel is-settur u ovvjament jekk tixtieqx li l-benefiċċju jkunx biss għal-lokal jew jekk hux qed tara dak li aħna famużissimu ngħidulu European Added Value.  L-ammont ta’ flus li għandek bżonn għaliex l-Ewropa ħafna drabi ma’ tagħtikx 100%, imma ħafna drabi tkun co-funding 50 - 50.  Per eżempju, l-Europe Direct huwa 50 – 50, nofs il-flus biex immexxu l-Europe Direct noħorġuhom bħala l-NGO.  Ovvjament x’dead lines ġejjin u jekk intix eliġibbli jew le.  Tista’ tapplika biss bħala entità, ma tkunx tista tapplika bħala individwu, trid dejjem tkun parti jew minn NGO li trid tkun a foundation - eżempju bħal tagħna – u ma tistax tkun a very loosely set up NGO.  Inkella tkun kumpannija, local council jew entità tal-gvern jew skola, jiġifieri hemm ħafna entitajiet.  

Issa se nidħol iktar fid-dettal.  S’hawnhekk għandek l-ewwel żewġ affarijiet li ridt nissenjalakom, ovvjament ir-raġunijiet għalfejn, l-objectives iridu jkunu ċari, u fejn.  Issa nidħlu iktar x’hawn f’ftit minnhom.  Mela l-ewwelnett il-flus ta’ l-Unjoni Ewropea jinqasmu very broadly f’żewġ tipi.  Għandek il-fondi ċentralizzati u l-fondi decentralised.  Fondi ċentralizzati jiġifieri jibqgħu amministrati f’idejn il-commission li hija fi Brussels.  Ħafna drabi ninsew li hemm around about 30% of the commission ġewwa Luxembourg u Luxembourg huwa ‘l bogħod mill-għajnejn ta’ Prodi u issa Barroso.  Hemmhekk jaħdmu ħafna iktar b’mod relaxed, huma iktar friendly, wieħed jista’ imur ikellimhom faċilment, u xorta għandhom programmi u fondi f’idejhom.  

Imbagħad hemm dawk li huma fondi decentralised.  Dawn jiġġieldu għalihom il-gvernijiet tal-pajjiż biex jiġbduhom lejn pajjiżhom ħalli mbagħad jitqassmu skond il-prijoritajiet.  Issa aħna normalment - anke hawn Malta - nisimgħu ħafna fuq id-decentralised u anke x’aktarx intom forsi bħala membri parlamentari toqogħdu tiddibattu u tiffokaw ħafna fuq dawk, però tinsew kompletament l-oħrajn.  U għalfejn l-oħrajn huma sbieħ?

Fil-fatt aħna personalment niffokaw l-iktar fuq il-fondi ċentralizzati.  L-ewwelnett il-fondi ċentralizzati jippromwovu l-famużissima trans-national co-operation.  Tinsewx li l-Unjoni Ewropea tagħmel differenza bejn trans-national u international.  Għal l-Unjoni Ewropea international hu l-EU 25 mal-pajjiżi l-oħrajn tad-dinja u trans-national hija bejnietna u m’għandekx capping.  Din ta’ l-aħħar hija importanti għalina bħala pajjiż żgħir u tajjeb li nispjegaw għalfejn.  Meta jkunu fondi decentralised u noqogħdu niġġieldu għalihom, huma joqogħdu jaraw il-GDP tagħna, kemm hi l-popolazzjoni tagħna u jagħtu l-ammont skond id-daqs tagħna.  

Fil-fondi ċentralizzati m’hemmx capping, ma jgħidux Malta żgħira ngħaddulha żewġ proġetti, il-Ġermanja ikbar ngħaddulha għoxrin.  Jekk hu proġett tajjeb jgħaddi, immaterjali minn liema pajjiż.  Fil-fatt, pajjiż bħall-Irlanda li huwa żgħir ħdejn l-oħrajn irnexxielu iġib daqshekk flus b’dan il-metodu.  Isiru ukoll evaluations in a very transparent way - jiena nagħmel parti minn dan il-proċess u jekk tridu nistgħu noqogħdu nitkellmu fuqu però ma naħsibx li huwa l-każ illum.  U l-ħin kollu joħorġu ħafna ħafna calls.  Kuljum easily ikun hemm madwar 20 jew 25 open calls għaddejjin għal dawn il-fondi fejn kuljum ikun hemm deadlines, kuljum jgħalqu u kuljum qegħdin nitilfu l-flus.  

Min-naħa l-oħra jiġifieri mhux qed ngħid li allura għandna ninjoraw id-decentralised funding.  Huwa tajjeb ukoll, xorta rridu nġibuhom lejn Malta u nagħmlu fuss kif jagħmlu l-Pollakki, biex inġibu iktar.  Però dawn il-fondi jkunu iktar speċifiċi, iktar fuq problemi tal-lokal.  Ovvjament jiġu amministrati minn entità tal-gvern.  Aħna hawn Malta għandna l-Planning and Priorities Co-ordination Directorate - PPCD - taħt l-OPM illi jamministrahom.  Għalkemm l-evaluations isiru skond European criteria, però jsiru min-nies tal-lokal u ovvjament entitajiet biss minn dak l-istat jistgħu japplikaw għall-fondi.  Jiġifieri farmer Sqalli ma jistax japplika għall-fondi ta’ l-agrikoltura Maltija u viċe versa.  Għandek xi mistoqsija?  

Onor Jose’ Herrera:  Il-Ministeri, kif ukoll id-diversi Dipartimenti jew aġenziji tal-gvern ċentrali, hemm nies li qegħdin impenjati appożitament biex isegwu x’tip ta’ funds hemm available biex jipprovaw jitteppjaw fihom?

MS ANGELE GIULIANO:  Ejja ngħiduha kif inhi, hemm EU Directorate f’kull Ministeru u f’kull dipartiment u ħafna drabi huma impenjati jsegwu d-direttivi.  Diġà huma short staffed fuq il-kwestjoni ta’ direttivi and they ignore completely il-kwestjoni fondi.  Għalija huwa żball, aħna qegħdin nipprovaw u nixtiequ li nedukawhom, imma hawnhekk you have to give some to win some.  Jekk m’aħniex se naqbdu u nallokaw nies, ngħidu aħna bħalha fund hunters.  Pajjiżi bħall-Irlanda, dak li għamlu, tefgħu grupp ta’ nies just ifittxu l-flus.  Inħobb insemmi l-Irlanda għax l-ewwelnett inħosshom li kienu bħalna, in a way ma kenux jafu, kienu żgħar, fqar u ‘il bogħod - aħna noqogħdu ngħidu għax qegħdin ‘il bogħod, imma anke huma jaħasra qegħdin ‘il bogħod.

Se nsemmi ftit il-fondi decentralised però nixtieq nikkonċentra aktar fuq l-oħrajn.  M’iniex se nidħol fil-fond f’dawn affarijiet, kemm se nsemmihom biex inkunu semmejnihom ħalli ma jgħidux li m’aħniex aware tagħhom.  Kif tafu hemm il-fondi ta’ l-agrikoltura, il-fondi strutturali, ta’ cohesion - dawn ħafna drabi jiddiljaw ma’ affarijiet strutturali bħal toroq - hemm il-European social fund u hemm l-equal programme.  Li xtaqt insemmi huma l-aħħar żewġ tipi ta’ programmi li huma kemmxejn forsi crossbreed.  Hemm il-meda programme li jiddilja fuq il-Mediterran.  Aħna dejjem ngħidu li aħna ċ-ċentru tal-Mediterran u naħseb li għandna role importanti.  Hemm flus allokati għall-Mediterran li forsi m’aħniex qegħdin nagħtu kashom, u għandek il-fondi reġjonali.  Il-fatt illi aħna żewġ reġjuni, Malta u Għawdex, hija barka li għandna nużawha.  

Però ejja ngħaddu għal dawk li huma fondi ċentralizzati li fil-fatt hawnhekk qed naraw selection li għażilt jien - issa ngħidilkom anke għalfejn - u hawn xi wħud li nixtieq li niddiljaw fuqhom naqra iktar fid-dettall.  

Ħafna minnkom smajtu b’dawk il-programmi li l-iktar jissemmew li huma fondi li huma relatati ma’ l-edukazzjoni ċioè s-Socrates u l-Leonardo da Vinci.  Però ħafna ma jafux li per eżempju s-Socrates għandu ħafna sezzjonijiet differenti oħra taħtu, u wħud minnhom jittargetjaw anke problemi soċjali bħal illiteriżmu, kwestjoni ta’ unemployment, faqar, u ovvjament biex ngħinu l-edukazzjoni l-lifelong learning - llum il-ġurnata ma tistax tgħid li għandek xogħol u bqajt fih, trid tibqa’ titgħallem.  

Però ejja nitkellmu fuq per eżempju l-framework programme l-FP7.  L-FP7 huwa wieħed mill-ikbar programm ta’ fondi li se jqassam madwar 30 biljun Euro in about four years.  Dan se jibda mill-2007, peress li bħalissa għadu għaddej l-FP6 li kien il-programm ta’ qablu.  Dan ukoll għandu ħafna areas li wħud minnhom anke se nitkellem fuqhom aktar ‘il quddiem.  Miegħu mis-sena d-dieħla – l-2006 - se jibda programm ġdid is-CIP - Competitiveness and Innovation Policies, li se jkun jgħaqqad fih anke affarijiet innovattivi bħal enerġiji ġodda mhux biss il-biodiesel imma anke enerġija tipo solar u wind energy.  Dan se jiffoka aktar fuq kif il-pajjiżi ta’ l-Ewropa jsiru iktar kompetittivi.  Tinsewx li l-Ewropa dejjem qed tipprova tlaħħaq ma’ l-Amerika u mal-Ġappun f’dik li hija kompetittività.  U llum il-ġurnata anke ma’ l-East.

Il-Marco Polo Programme huwa programm li jitkellem fuq loġistika u trasport ta’ goods madwar l-Ewropa.  Qed jippruvaw iċaqalqu t-trasport ta’ goods minn fuq it-toroq għal fuq l-ibħra u fuq ix-xmajjar.  Bħala kontinent l-Ewropa għandu ħafna ħafna xmajjar li m’humiex sfruttati biżżejjed anke minħabba environmental issues.  

Hemm imbagħad żewġ programmi l-eContentplus u l-eTEN li jiddiljaw iktar ma’ l-informatika.  Kull kelma li ħafna drabi tibda bl-ittra E - avolja llum il-ġurnata anke bl-ittra M minħabba mobile - jiġifieri e-learning, e-business, e-government, e-health, tissapportja dawn l-affarijiet ta’ l-informatika.  

Għandna anke l-Eureka Programme li huwa iktar fuq riċerka però applikata fl-industrija, bħal makkinarji u manifattura ġdida.  

Urb-al, dan il-programm għandu jinteressakom bħala Kumitat tal-Foreign Affairs għaliex l-Urb-al huwa marbut mal-Latin America.  Kull tip ta’ azzjoni li tgħin il-koperazzjoni mhux biss fl-edukazzjoni imma anke kontra l-problema tad-drogi u l-faqar, mal-Latin America.  Avolja hawnhekk irrid ngħidilkom li bħala programm jieħdu ħafna fondi minnu l-Ispanjoli u l-Portugiżi ovvjament għax għandhom ties però huwa miftuħ għal kulħadd.  

Il-life programme li huwa fuq l-Environment.  Hawnhekk Malta ħadet xi ħaġa minħabba l-Life Nature u n-Natura 2000 site, però hemm iktar affarijiet li l-life environment u l-life qed ikompli jiġi estiż.  

Il-programm youth taż-żgħażagħ.  Jaħasra għandna tant NGOs u youth centers li jistgħu jinfetħu iktar għall-Ewropa permezz ta’ dan il-programm.  

L-e-Learning programme ismu miegħu fuq e-learning f’kull settur tal-ħajja.  

Il-Media+ li jiffondja dokumentarji, films u cartoons anke għat-tfal.  L-Ewropa nkwetata li fuq it-televisions tagħna ħlief naraw films u telefilms Amerikani u t-tfal tagħna jaraw cartoons Ġappuniża m’humiex.  Importanti li allura nwasslu l-messaġġ ta’ l-Ewropa permezz tal-media.  Forsi anke l-fatt li għandna l-media fil-kamra jieħdu spunt.

Agis huwa programm sabiħ ħafna għaliex huwa mid-DG tal-Justice però m’huwiex utilizzat.  Agis jipprova jikkombatti kull tip ta’ kriminalità u problema, ibda minn per eżempju serq, money laundering, anke meta nitkellmu fuq immigrazzjoni illegali u affarijiet li jafu jkunu ta’ problema cross border.  Toħroġ call kull sena u fil-fatt se tiftaħ f’Diċembru.  

Inti huwa programm sabiħ għaliex ismu jinstema’ bil-Malti, però jfisser integrating third country nationals into the community.  Huwa biex jiġu integrati l-immigranti llegali.  Din il-call jaħasra għalqet fit-22 ta’ Lulju li għadda, u Malta tilfitha minn ħalqha.  (Interruzzjonijiet)  Aħna pprovajna u anke kkuntattjajna l-Kummissjoni Emigranti hawn Malta imma m’humiex a legal entity.  Aħna spjegajnilhom xi jridu jagħmlu.  (Interruzzjonijiet)  

ONOR. EVARIST BARTOLO:  Aħna m’għandniex awareness biżżejjed però naħseb hemm il-problema wkoll tat-tul li l-NGOs m’għandhomx legal recognition.  

MS ANGELE GIULIANO:  Nikkoreġiek ftit fuq din.  Kieku l-NGOs jirreġistraw lilhom infushom bħala foundation ikollhom a legal personality, u jiġu legali.  Aħna hekk għamilna.  Jiġifieri biex niftehmu kieku l-każin tal-banda jibqa’ bħala każin ta’ banda normali le ma jistax japplika, però jekk isir tipo fondazzjoni …(Interruzzjonijiet)  

ONOR. EVARIST BARTOLO:  Imma għalina bħala leġislaturi naħseb importanti li nkunu nafu.  Jiġifieri bħalissa qiegħda bħala white paper u l-liġi ta’ l-NGOs dalwaqt se tiġi quddiemna, u huwa fl-interess anke tagħna biex nilleġislaw tajjeb biex l-NGOs narmawhom b’mod li jkunu jistgħu jibbenefikaw minn dawn l-opportunitajiet.  

Onor Jose’ Herrera:  Huwa veru faċli 

MS ANGELE GIULIANO:  Kull ma għandek bżonn huwa għoxrin lira u nutar biex tinsinwah.

THE CHAIRMAN:  Kemm taħsbu hawn awareness fost l-NGOs li kieku huma eliġibbli li jistgħu jibbenefikaw minn fond bħal dak?

MS ANGELE GIULIANO:  Ma naħsibx li hawn awareness mill-NGO’s għax min qed igħidilhom?  M’hawn ħadd.

MS MARYROSE FRANCICA:  S’issa dejjem bqajna fuq l-istess erba’ programmi.  Mhux għax mhux tajbin għax any programme is good, imma hawn ħafna programmi li ma nafux bihom.  

MS ANGELE GIULIANO:  Il-programm li jmiss għandu żewġ stilel miktuba ħdejh apposta għaliex return huwa programm ġdid li jagħlaq fil-31 ta’ Ottubru ta’ din is-sena.  Jitkellem fuq li l-immigranti illegali jerġgħu jintbagħtu lura lejn pajjiżhom.  Bħala budget għandu Euro 25 million.  Jistgħu japplikaw any legal entity li huwa gvern jew privat, profit jew non-profit, sakemm jimxi mal-work programme u l-aims tal-programm.  Kull programm unfortunately sakemm tifhmu huwa naqra burokratiku għaliex inti jkollok il-work programme li jkun a four year però mbagħad għandek il-call li tkun ħarġet dik is-sena.  Allura f’sena jaqbdu parti mill-work programme u jgħidu din is-sena se niffokaw fuq din il-parti.  Din is-sena din se tiffoka fuq preparatory actions biex il-pajjiżi ta’ l-Unjoni Ewropea li għandhom il-problemi ta’ l-immigranti llegali jipprovaw jaraw kif se jorganizzaw li dawn jerġgħu jibagħtuhom lura f’pajjiżhom.  

Ms Maryrose Francica : Qisu miktub għalina.

THE CHAIRMAN: Min huma l-pajjiżi li qegħdin jibbenifikaw minn dan il-programm?

MS ANGELE GIULIANO: Dan għadu ġdid.  (Interruzzjoniijet)  Iċ-ċifri li nagħti jien huma dejjem Euros, m’għidthiex qabel imma importanti.   (Interruzzjoniijet)  

THE CHAIRMAN:  Fil-konfront tar-RETURN s’issa minn Malta għandek xi informazzjoni jekk kienx hemm xi jew se jkun hemm … (Interuzzjoni)

MS ANGELE GIULIANO: S’issa ma smajna xejn.  Ejja ngħidu hekk jaf forsi hemm xi affarijiet imma s’issa ma smajna xejn.

MS MARYROSE FRANCICA:  Bħala Europe Direct nistgħu nagħtu l-informazzjoni, u ngħidu d-deadline meta hi, forsi noqogħdu niffittawkom biex ma tinqabiżx id-deadline, però ovvja ma nistgħux niktbu l-proposal aħna, dak imbagħad hemm commercial entities.

ONOR. MARIO DE MARCO:  Intom qegħdin hemmhekk biex tassistu min jitlobkom l-assistenza.  

MS MARYROSE FRANCICA:  Biex nagħtuhom l-informazzjoni.

ONOR. MARIO DE MARCO:  Fair enough.  Jiġifieri jekk Dipartiment jew entità oħra tapplika hi għall-fondi direttament intom tiġu nformati b’dan?

MS MARYROSE FRANCICA:  Le mhux dejjem, the proposal doesn’t go through us.  Aħna kemm nagħtu l-informazzoni.  

ONOR. MARIO DE MARCO:  Jiġifieri jista’ jagħti l-każ li jkunu applikaw direttament.

MS ANGELE GIULIANO:  Le, ma nkunux nafu.  Però nixtiequ nenfasizzaw xi ħaġa.  Aħna bħalha Europe Direct– kif diġà qalet Maryrose – qegħdin network ta’ kważi 400.  Għal ħafna minn dawn il-programmi, ikun hemm bżonn partners minn pajjiżi oħrajn, waħdek ma tapplikax.  

MS MARYROSE FRANCICA:  Aħna nirċievu ħafna partner requests minn barra minn Malta minn dawn il-Europe Directs.  I mean anke Ministri jmorru l-Europe Direct u jgħidulhom biex jiċċirkolaw din il-partner request.  Aktar ma jkunu mifruxin il-partners iżjed il-proġett jidher sabiħ.

ONOR. MARIO DE MARCO:  Xi ħaġa bħal din - għall-grazzja ta’ l-argument la qegħdin nitkellmu fuq il-programm RETURN - x’ikun l-iskop tal-partner fiha?  Jekk il-problema tkun individwali ta’ pajjiż?

MS MARYROSE FRANCICA:  Per eżempju l-Italja wkoll għandhom din il-problema ta’ l-immigranti llegali.  Hemm l-Italja, Sqallija …

ONOR. MARIO DE MARCO:  L-Italja u Malta jistgħu japplikaw flimkien għall-assistenza, però Malta waħedha ma tkunx tista’ tapplika.

MS MARYROSE FRANCICA:  Però aħna Malta, jekk irridu, nistgħu nkunu co-ordinators u nieħdu l-bulk tal-flus aħna, it-Taljani jkunu partners imbagħad ikollok Ċipru u Kreta per eżempju.  
MS ANGELE GIULIANO:  L-importanti tagħtiha xeħta oriġinali wkoll, li inti tgħid mela ara aħna islands żgħar allura ejja ningħaqdu ma’ islands żgħar oħrajn.  

MS MARYROSE FRANCICA:  Irrid inżid xi ħaġa oħra.  Jiġifieri jiena kif ikolli dawn il-partner searches indurhom kuljum u nagħmel l-almu tiegħi biex nibgħathom lill-Ministeri jew lill-NGO’s li jinteressawhom.  Però jiddispjaċini lanqas biss acknowledgement ma nirċievi, jiġifieri probabbli lanqas qed jaqrawhom.

MS ANGELE GIULIANO:  L-aħħar programm li xtaqt nsemmi huwa t-TEP.  TEP huwa programm għall-anti-poverty fl-Ewropa.  Għal areas li huma forsi aktar dipressati, fejn hemm unemployment qawwi, biex ikun hemm iktar social cohesion hemmhekk.  Però huwa fond decentralised.  

Ma nafx jekk għandniex ħin forsi jekk trid naqbżu xi biċċa .

THE CHAIRMAN:  Jien kieku nixtieq li sa forsi 5 minuti oħra tikkonkludi ħalli nħallu spazju għal intervent għax m’għandhiex dubju li se jkun hemm ħafna interventi.  Jekk dejjem huwa possibli.

MS ANGELE GIULIANO:  Mela le, ma ġara xejn.

THE CHAIRMAN:  Tkun qed taqta’ ħafna mill-ħin tiegħek?  Għax jiena ħsibt li se nikkalkolaw għal siegħa, dik hi r-raġuni.

MS ANGELE GIULIANO:  Mela ħalli just insemmi - jekk ma jimpurtax minħabba anke l-fatti li intom kumitat tal-Foreign Affairs - hemm sub area taħt l-FP7 illi hija Europe in the World.  Hawnhekk qegħdin nitkellmu bħala trends, kif miexja l-Ewropa u kif nistgħu nsibu postna, ngħinu u nitgħallmu xi kultant ukoll.  

Kif ukoll il-foresight activities.  Hawn Malta diġà kien hawn eżerċizzji ta’ foresight - kif nassumi li xi wħud minnkom diġà smajtu dwarhom.  Però din id-darba l-foresight taħt l-FP7 ġie rikonoxxut bħala area partikolari, u naħseb anke pajjiżna għandna bżonnha din għaliex meta tgħid foresight tkun qed tħares fil-futur, madwar għoxrin sena oħra minn ta’ l-inqas.  Allura xi kultant naħseb li meta nibdew nitkellmu fuq il-futur ta’ għoxrin sena oħra, naħseb kulħadd jaqbel fejn għandna nkunu, mingħajr ma noqogħdu nħarsu fil-futur vera żgħir ta’ quddiemna.  Meta nitkellmu fuq il-futur allura nistgħu anke nirranġaw policies biex nisperaw għoxrin sena oħra inkunu aħjar.

Fuq l-area Security and Space hemm il-border security.  Din xtaqt ngħidha għaliex hemmhekk nassumi li għandna bżonn assistenza.  Jiena poġġejt ftit punti fejn nistgħu napplikaw għal flus u anke poġġejt xi deadlines għal ċerti areas.  Per eżempju taħt l-Effiċjenza fis-Settur Pubbliku għad baqa’ l-calls tal-FP6 li jagħlqu f’Marzu ta’ l-2006.  Imbagħad fl-FP7 se jkollna - li semmejt - security IST and Socio Economic, f’Novembru jagħlaq l-eContentplus u f’Diċembru għandna diversi Interregs oħrajn u hemm il-programm AGIS when it comes to justice and law enforcement.

Għall-problema tar-refuġjati kif għedna hemm, l-inti, ir-return u għandek il-Combating Social Exclusion tat-TEP.  Hemm l-AGIS għaliex it is a criminal issue u mill-2007 ‘l hemm ikollna l-FP7.  Però anke l-Leonardo Pilot Projects, għalkemm tgħidu kif.  Għaliex fil-Leonardo aħna nitkellmu ħafna fuq mobilità, però Leonardo għandu l-faccia l-oħra li tipprova proġetti pilota biex tgħin fit-tagħlim vokazzjonali u allura fejn se jkollna dawn il-‘mistiedna ġodda f’pajjiżna’ li xi kultant għandhom bżonn mod kif jintegraw, għajnuna kif jitgħallmu l-lingwa, għajnuna kif jitgħallmu l-Ingliż forsi, jitgħallmu xi sengħa, jew hemmhekk jistgħu jsiru proġetti.  L-EUMedIS meta tiġi għal Mediterranean, jiġifieri fl-EUMedIS tista’ ddaħħal partners anke min-North Africa u l-Middle East li jmiss mal-Mediterran.  Hemm il-Grundtvig li jitkellem fuq kwestjonijiet ta’ illiteracy u l-Lingua, kif għidna minħabba tagħlim tal-lingwi.  Anke ovvjament minn dawk li huma fondi diċentralizzati, il-European Social Fund.  

Ideat oħra għal x’wieħed jista’ jagħmel.  Thinking out loud forsi Addressing Critical Mass Problems in Diplomacy li taf tkun problema tagħna jew kif ngħinu lill-Kunsilli Lokali.  Digitisation of all Public documents li xi darba trid issir.  Kwestjoni ta’ money jew art laundering, li jsir Euro-Databank għal ċerti affarijiet ta’ Public Registry u dejjem iktar networking ma’ entitajiet oħra Ewropej.  

Ovvjament, ma’ min għandek tapplika.  Importanti li jkollok il-partners it-tajbin fil-proġett tiegħek u importanti li tagħżilhom minn North, South, East u West.  Li tgħaqqad it-tipi differenti ta’ Organizzazzjonijiet, Universitajiet, SMEs, NGOs u aġenziji tal-gvern.  Tipprova li għallinqas issib partners illi magħhom tista’ titkellem.  Hawnhekk għandna vera vantaġġ li nafu nitkellmu kemm bl-Ingliż kif ukoll bit-Taljan u allura jista’ jkollna ħafna għajnuna f’din l-area.  U aħna dejjem inżidu - din nistgħu ngħiduhielkom - li jekk bħala partner ikollok in-nisa anke tieħu points żejda meta jiġu evalwati.  

Kif tapplika.  Dejjem irid jintuża l-layout li tipprovdi il-commission.  Ma jintużax ħafna paroli fil-vojt u l-objectives iridu ikunu ċari.  Tikteb fil-qosor u jekk il-commission tgħid biex tikteb tliet paġni, ma tiktibx għoxrin u lanqas nofs paġna.  U ovvjament tiġġustifika l-budget.  Min-naħa tal-commission ma tixtieqx li tara nuqqas ta’ trasparenza kif jintefqu l-flus, jiġifieri importanti li l-infieq tal-flus tkun ċara.  

Final thoughts u nieqaf hawn.  Din ngħidha lil kulħadd jien.  EU funding is not for the fainthearted, però m’huwiex job impossibbli li wieħed jitteppja fondi ta’ l-Unjoni Ewropea.  Ibni l-profil tiegħek bil-mod għax l-Ewropa ma tafx b’ħafna entitajiet.  Forsi hawn Malta xi kultant naħsbu li entità jkollha profil qawwi għax forsi tkun anke entità tal-gvern.  Però l-Ewropa ma tkunx taf bihom dawn, u allura ħafna drabi mhux se jafdaw Euro3 miljun mill-ewwel.  Trid tibda bi proġetti żgħar and you work your way up.  Ovvjament naqra għajnuna minn professjonisti u experienced partners.  U kif dejjem ngħid go for it if you don’t apply you will never get funded.  

Dawn huma ftit mis-success stories li kellna ta’ proġetti fejn kien hemm partners Maltin.  L-arise - augmented reality in school environments.  Dan huwa proġett tekniku fejn kumpanija ta’ l-IT Maltija qed tipparteċipa fih fejn għandek a step beyond virtual reality.  Virtual reality m’għadhiex iktar it-trend.  Issa l-Ewropa qed tmur għall-augmented reality fejn inti għandek oġġett reali super imposed b’affarijiet oħra.  Din ġiet użata f’facial reconstruction tas-surgery per eżempju.  Dan kien programm tal-FP6.

Vowel l-istess titkellem fuq virtual reality imma din id-darba biex ngħallmu l-lingwi Ewropej.  Dan kien Leonardo Pilot.  Safe li hu programm tal-FP6 għandna NGO Malti li qed jgħin fuq SME actions for the Environment.  Minervaplus huwa FP6 ukoll, u għandna Awtorità tal-Gvern li qed tipparteċipa.  Fluid-win hemm an IT company minn Malta, Cinema and Science, l-istess.  BOSS huwa aħna, Business Opportunities for Border SMEs li huwa tal-Foundation for Women Entrepreneurs…

MS MARYROSE FRANCICA:  Dan huma tliet networking events - waħda kienet Padova, ġimagħtejn ilu morna Thessaloniki u issa se jkun hemm oħra f’Udine.  Dawn litteralment ridna ntellgħu għaxar kumpanniji Maltin ġo din il-fiera fejn kien hemm mat-3,500 exhibitors.  It was a fair within a fair.  Dawn kellhom il-pakkett imħallas kollu mill-fondi ta’ l-Ewropa, il-fiera, l-accomodation, it-transport, everything.  L-ewwel darba biex sibna għaxar kumpanniji Maltin - dan kollox b’xejn jiġifieri - u nikkonvinċuhom biex jitilgħu - litteralment bdejna nitolbuhom - li fl-aħħar bdejna nibżgħu li se niġu in breech of contract għax dawn il-kumpanniji ma riedux jemmnu.  Bdew jgħidulna li għandhom x’jagħmlu.  

Kif telgħu l-ewwel darba riedu jitilgħu t-tieni darba wkoll.  Dawn tant għamlu network tajjeb, tant li issa t-tieni darba ma sibniex problema biex jitilgħu.  Imma sakemm tikkonvinċihom in-nies huwa diffiċli.  Fil-fatt din id-darba telgħu l-Għawdxin magħna wkoll u vera għamlu impact hemmhekk.  Jiġifieri ġabu business contacts u dawn kienu nies jaħdmu manwalment - fil-ġebel –u marru jagħmlu xogħol Brussels.  Kellna mara li tellgħet il-bizzilla ta’ Malta u għamlet impatt verament qawwi ukoll.  

Barra minn hekk f’dawn l-events aħna bħala Foundation tellajna stand ta’ Malta fejn ħadna liquor u ħelu ta’ Malta.  Jiġifieri qed nippromwovu lil Malta wkoll barra li qed nagħmlu dawn in-networks.  

MS Angele Giuliano:  Learn-on-a-Bus huwa proġett biex titgħallem lingwi Ewropej oħrajn waqt li tkun bil-qiegħda fuq il-Karozza tal-Linja.  (Interuzzjonijiet) Dan għadu ma bediex imma dalwaqt se jibda, però minħabba f’hekk l-lingwa Maltija se tmur fuq buses fil-Litwanja u se jibda jkun hemm per eżempju, il-kliem “merħba”, “bonġu”, u minn naħa tagħna, irridu nagħmlu l-istess.  Ovvjament se nippromwovu lingwi Ewropej oħrajn li huma minority languages u li huma lingwi li wieħed ma jafhomx normalment.  

U ħafna programmi oħrajn.  Jiġifieri nafu li hemm success stories u din nagħmluha ċara jekk qed niġu recorded.  

THE CHAIRMAN:  Bħalissa qegħdin niġu streamed-live fuq l-Internet.

Ms Angele Giuliano:  Hawn potenzjal, mhux qed ngħidu li m’hawnx.  Aħna li qed ngħidu hu li jista’ jkun hemm ħafna ħafna iktar, mhux qed ngħidu li m’hawnx.  Imma li hawn tgħoddhom.  Hemm learning curve iebsa.  

Aħna bħala NGOs nieħdu flus mill-Unjoni Ewropea.

THE CHAIRMAN:  Biex nidħlu ftit fil-perspettiva - safejn hu possibli għalikom li tgħidu - aħna kif nipparagunaw mal-pajjiżi l-ġodda li ssiebħu magħna f’dak li għandu x’jaqsam ma’ awareness u utilizzar ta’ funding mill-Unjoni Ewropea?  

Ms Angele Giuliano:  Ara hemm cross section.  Hemm dawk il-pajjiżi bħall-Polonja, ir-Republika Ċeka u l-Ungerija u anke Ċipru li vera ħaduha - kważi nista’ ngħidilha - bħala vokazzjoni u huma mexjin.  Imbagħad hemm dawk il-pajjiżi li forsi għadhom ftit iktar lura.  Xi kultant diffiċli tipparaguna għax huma min-naħa tagħhom bħala numru ta’ applikazzjonijiet dejjem se jaqbżuna, anke when we get our house in order, però I would say forsi qegħdin it-tielet mill-aħħar minn għaxra.  Jiġifieri naħseb warajna hemm forsi l-Latvija għax il-Litwanja u l-Estonja vera jaħdmu u mexjin.

ONOR. MARIO DE MARCO:  Però, xi struttura ħolqu dawn il-pajjiżi l-oħrajn biex jattiraw il-funding?  

Ms Angele Giuliano: Ħafna drabi jagħmlu qisu Task Force, jekk nistgħu ngħidulha hekk.  Grupp ta’ konsulenti, li jkollhom dan in-knowledge, jkunu f’ċentru u l-uniku xogħol tagħhom ikun li jfittxu l-fondi.

MS MARYROSE FRANCICA:  It is something ongoing.  Ġieli tiftaħ il-journal fuq l-internet, meta terġa’ tiftħu wara sagħtejn, terġa’ ssib calls oħra ġodda.  I mean ma tistax tgħid se niftaħ darba fil-ġimgħa ħa niċċekkja. 

Ms Angele Giuliano:  Bħala eżempju hemm it-Turkija.  Kieku tafu kemm jaħdmu t-Torok huwa inkredibbli!  Imma dak hu l-punt, aħna ilna nistgħu nieħdu fondi minn roughly 2000, 2001 imma just qatt m’applikajna għalihom.  U t-Turkija allavolja huma applicant country għal ħafna minn dawn il-proġetti li semmejt jistgħu diġà japplikaw.

MS MARYROSE FRANCICA:  Fl-2001, bħala Foundation, aħna diġà konna napplikaw għall-fondi, allavolja Malta ma kenitx għadha membru ta’ l-Unjoni Ewropea.

Ms Angele Giuliano:  Jiġifieri t-Turkija wkoll qed jeħduha vera bis-serjetà.  Imma naħseb meta jidħlu se jkunu…  
ONOR. MARIO DE MARCO:  Hemm bżonn ta’ żewġ livelli ta’ awareness, għax hemm bżonn livell ta’ awareness mil-lat tad-Dipartiment u l-Ministeri Governattivi.  Naħseb li dak huwa aspett wieħed.  Anke mill-aspett kummerċjali.  Hemm diversi kumpanniji, negozjanti u SMEs jiġifieri, li ovvjament m’għandhomx dak il-backup li jista’ jkollu d-dipartiment jew il-ministeru.  Imma hemm diversi fondi li bħala imprendituri privati tant jistgħu jissorsjaw.

Ms Angele Giuliano:  Naqbel perfettament miegħek.  Ma nafx hawnhekk nistgħux nagħmlu appell żgħir forsi tgħinuna fuq il-kuntatti meta jiġu ma’ l-istituzzjonijiet, ma’ anyone li jista’ jxerred l-kelma.

Onor Michael Asciak:  Jien ma nistax nifhem ħaġa waħda.  Jiġifieri intom NGO u bħala organizzazzjoni fil-fatt tieħdu l-funding minn wieħed mill-programmi li semmejtu intom.  Issa r-razzjonal tagħkom huwa li tikkomunikaw dirett maċ-ċittadin.  Allura issa nagħmel mistoqsija.  L-MIC per eżempju, dik x’tiġi, kompetitur jew xiex?

MS ANGELE GIULIANO:  Le, lanqas xejn.  Dik tiġi kollaboratur.

ONOR. Michael Asciak:  U l-MIC tista’ tidħol f’dawn il-programmi biex tagħmel promotion tagħhom?  Jekk l-MIC hi a government agency can it help to disseminate this information?

MS ANGELE GIULIANO:  Kulħadd jista’ jgħin biex jiddisemina informazzjoni, il-MIC tagħmel ħafna awareness tracing.  Aħna nitkellmu ħafna mas-Sur Attard u niltaqgħu miegħu wkoll.  Għaliex anke minħabba kif inhu strutturat il-kuntratt ta’ l-Europe Direct, through him li nħareġ it-tender tal-Europe Direct għalina.

Aħna nixtiequ nikkollaboraw u iktar ukoll.  Aħna li qed jgħinna huwa l-fatt li aħna indipendenti.  U l-fatt li aħna la minn naħa u lanqas minn oħra qed jgħinna biex forsi naslu fejn x’aktarx huwa iktar diffiċli li tasal.  U in a way aħna nħobbu nikkollaboraw ma’ kulħadd u ma’ kollox, però l-fatt li aħna NGO qed jgħinna fuq hekk.

THE CHAIRMAN:  Jien formalment u pubblikament ngħidilkom prosit, kienet waħda mill-iktar laqgħat mhux biss interessanti imma engaging ukoll li kellna.  Ċertament dan kien il-kumment tagħna in ġenerali bejnietna l-membri tal-kumitat u j’Alla nerġgħu niltaqgħu mhux fil-futur ‘il bogħod.  

Li nista’ ngħidilkom hu li għal kull bon fini jien ħadt is-suġġeriment ta’ l-Onor. Herrera għaliex qbilt perfettament miegħu u għedt li se nsemmih.  Qed ngħid rigward dak il-programm tar-return li inti semmejt.  For all I know il-Ministeru jista’ jkun diġà a konjizzjoni tiegħu.  Però jien issa stess ktibt ittra lill-Viċi Prim Ministru fejn informajtu li waqt din il-laqgħa saret riferenza għal dan il-programm li fl-aħħar ta’ Ottubru se jagħlaq u għal kull bon fini, nerġa’ ngħid “ għal kull bon fini”.  Għaliex for all I know il-Ministeru jista’ jkun diġà au courant ta’ dan il-programm. 

MS ANGELE GIULIANO:   J’Alla, aħna hekk irrid.  

THE CHAIRMAN:  Però bħala kumitat aħna nkunu qed inwasslu din l-informazzjoni lill-Viċi Prim Ministru li allura huwa l-Ministru responsabbli mill-qasam ta’ l-immigrazzjoni.  Iktar minn hekk ma nafx x’nista’ ngħid.  Forsi hawn xi domandi jew kummenti oħra.
Inżommu l-kuntatt definittivament.  Naħseb li għandna niltaqgħu magħkom darba kull tant.  L-Onor. Bartolo għandu mistoqsija.

ONOR. EVARIST BARTOLO: Mill-esperjenza tagħkom ta’ stati membri oħra …

MS ANGELE GIULIANO:  Ta’ membri antiki jew ta’ ġodda?

ONOR. EVARIST BARTOLO: Naħseb anke ta’ pajjiżi antiki.  Per eżempju, tas-sitwazzjoni ta’ l-Irlandiżi u anke ta’ wħud mill-pajjiżi l-ġodda li huma l-leaders f’dan il-qasam ta’ kif jaħtfu l-opportunitajiet.  Kieku aħna, anke nkunu nafu konkretament x’għamlu dawn, kif jaħdmu u b’kemm riżorsi, kieku naħseb li dik tiswa’ anke biex nagħfsu fuq l-istrutturi governattivi tagħna biex naraw l-affarijiet.

MS ANGELE GIULIANO: Li jagħmlu normalment huwa - apparti li jkun hemm anke grupp fi ħdan il-gvern - li ħafna mill-ministeri mbagħad jużaw konsulenti li jkunu wkoll fund hunters apparti minn hekk.

ONOR. EVARIST BARTOLO:  Jien l-iktar ħaġa li tinkwetani - sinċerament qed ngħidha għax issa għaddiet il-kontroversja ta’ nidħlu jew ma nidħlux fl-Unjoni Ewropea jiġifieri we have to make the best of it and the most of it - li fid-Dipartimenti u fil-Ministeru l-iktar ħaġa ovvja u faċli li jagħmlu hu li sempliċement isegwu d-direttivi.  Il-biża’ tiegħi hi li wara ftit xhur li ilna membri l-minuses qed indaħħluhom kollha, u l-pluses mhux qed nieħdu l-vantaġġi tagħhom.  U naħseb li dik hija inkwetanti ħafna. 

MS ANGELE GIULIANO:  Veru, aħna ninkwetaw ħafna fuq hekk. 

MS MARYROSE FRANCICA:  Nirrabbjaw, għax Brussels hemm ħafna Maltin.

ONOR. EVARIST BARTOLO:  Nista’ ngħidilkom mill-esperjenza tagħna bħala parlamentari.  Anke kif joperaw il-Permanent Secretaries, anke jekk mhux għax ġew f'dan il-Kumitat, tiġi liġi jew proposta ta' liġi kulma jagħmlu hu they download x'joħroġ, mingħajr ma jaraw jekk japplikax għalina jew le.  Jagħmlu xogħol ta' warden, imma ta' x'nistgħu nieħdu bħala opportunitajiet...  Naħseb inkwetanti ħafna għax ma nafx min għandna geared għal hekk.

MS ANGELE GIULIANO:  Aħna nafuhom, għax fis-settur tagħna inkunu nafu lil xulxin però anke lilna tinkwetana.  Hawnhekk qegħdin nitkellmu għax nixtieq nara lil pajjiżna jimxi 'l quddiem.  Hawnhekk taf x'qed ngħidu?  Aħna nixtiequ li Malta timxi 'l quddiem u jekk se timxi 'l quddiem naħseb li kulħadd irid jaħdem flimkien, m'hijiex kwestjoni ta' għax il-gvern jew l-oppożizzjoni, naħseb din hija xi ħaġa li għandha tgħaqqadna.  

ONOR MARIO DE MARCO:  Veru li intom NGO - imma biex inkompli ma' dak li kien qed jgħid l-Onor. Bartolo - x'relazzjoni hemm bejn l-Europe Direct u d-dipartimenti tal-gvern?  Jista’ jkun hemm sens ta' kollaborazzjoni anke fejn intkom stess….It’s an educational process, fis-sens li intom minħabba l-Foundation għandkom esperjenza ta’ ħames snin imma jidher li fi ħdan id-dipartimenti ma ġewx identifikati nies biex jitteppjaw dawn il-fondi jew forsi lanqas jafu kif jittepjaw.  Jista’ forsi jsir xi forma ta' proġett tagħkom għal varji dipartimenti fejn tgħinuhom jew tgħallmuhom kif jistgħu b'kollaborazzjoni magħkom stess jitteppjaw?  

MS MARYROSE FRANCICA:  Għalina din il-laqgħa tal-lum was a big breakthrough grazzi għall-Onor. Bartolo.  L-importanti hu li to get that first meeting.  Mal-Local Councils, iva, għax morna... 

ONOR MARIO DE MARCO:  Mad-Dipartimenti le?

MS MARYROSE FRANCICA:  Imma ma tistax isib dik il-persuna li dak hu ix-xogħol tagħha.  Mhux se tmur għand il-ministru, imma tipprova tara min però biex isib il-persuna inkarigata jew xi ħadd li jagħtik il-ħin biex tkellmu anke biex jagħtik nofs siegħa, they will not.  Imma possibli f’Ministeru kollu ma ssibx persuna ....

MS ANGELE GIULIANO:  Xorta għadhom ma jemmnuhiex din il-biċċa xogħol tal-Euros – it hasn’t sunk through.  Għax huma jgħidu li dawk mhux fondi tal-PPCD?  And they leave it at that.  Per eżempju jkunu jafu bil-EUPU tas-Socrates imma jgħidulek li dak diġà semgħu bih għax programm tas-Socrates.  

Aħna lesti li ngħinuhom u nagħmlu bħal dawn il-presentations u fejn nistgħu mmorru lesti li mmorru, imma irid ikun hemm willingness mill-parti l-oħra.  Per eżempju, hemm l-idea żbaljata li min jitla' Brussels jitla' qisu holiday.  L-importanti hu x’niżżilt miegħek u x’kuntatti agħmilt, x'informazzjoni ġibt fuq fondi ġodda.  Il-ħin kollu jkun hemm programmi ġodda li qed jinfetħu mill-commission u iktar ma tkun taf kmieni li programm infetaħ iktar għandek ċans li tkun taf minn ta' l-ewwel.  

MS MARYROSE FRANCICA:  Meta nitkellmu mal-Local Councils, per eżempju, l-uniku proġett li jafu huwa tat-Twinning.  Imma programm mhux tat-twinning biss hemm, tant hemm fondi li jistgħu jieħdu.  Per eżempju il-Kunsill Lokali ta’ l-Mġarr Malta għadu kemm ġab ħafna siġar ta’ ċipress żgħar li within 20 years se jkollhom foresta żgħira.  Xi ħaġa żgħira imma ħelwa.  Meta tkellem lill-Kunsilli Lokali jgħidulek li se jagħmlu twinning.  U ma’ min jagħmluh t-twinning?  Ma' l-Italja, li hu veru qrib.  Issa dawn by the flight miles suppost jagħtuk iżjed fondi imma trid tipprova ssib post fl-iktar rokna 'l bogħod fl-Ewropa.  

Mal-Finlandja għandna kuntatti tajbin ħafna.  Fil-Commission DG Press hemm ukoll il-Ministru Alexander Stubb li huwa Finlandiż u hemm ħafna nies mill-Finlandja li jaħdmu hemm.  Jiġifieri l-Kunsill Lokali mingħalihom għax man-neighbours bħal Italja u ma' Sqallija, imma irridu nitilqu minn dawn il-postijiet.  

MS ANGELE GIULIANO:  Jiena dejjem ngħidilhom biex jaqbdu mappa ta’ l-Ewropa, isibu Ruma , u jaqtgħu line minn hemm 'il fuq.

Nirringrazzjawkom tal-ħin li tajtuna.  Skużawna jekk domna nitkellmu iktar milli immaġinajna.  

THE CHAIRMAN:  M'għandkomx għalfejn tiskużaw ruħkom, huwa aħna li nirringrazzjawkom, it was more than worth it.  Sinċerament ngħidilkom li l-intenzjoni tagħna hija li niltaqgħu magħkom fil-futur qarib.  

L-aħħar punt huwa li nitkellmu ftit magħkom dwar - u ninforma l-kollegi sħabi li diġà kont tkellimt mas-sinjuri - żjara li l-membri tal-Kumitat jistgħu jagħmlu lil istituzzjoni tal-European Commission u tlabthom jiddentifikaw fond li l-Parlament Malti ma jħallasx xejn u kollox ikun funded....

MS ANGELE GIULIANO:  Kif għednilkom l-aħħar darba hemm fondi partikolari biex isiru żjajjar u meetings at high level li we can set them up for you.  Hemm fond li identifikajnih li jaqa’ taħt id-DG Education and Culture - DG-EAC – u nafu diġà l-persuna li rridu nkellmu dwaru.  X'aktarx li l-fond ikun ta' Euro1,500 għal kull wieħed minnkom li jitla’ jiġiferi b'dawk l-Euro1,500 tridu tkopru l-flight, l-accommodation u xi flus.  Dawn huma direct mill-Commission m'għandhomx x'jaqsmu mal-Gvern Malti.  Jekk dejjem tixtieq, waħda minna tista’ tiġi magħkom u nkunu nistgħu niġu hemmhekk ukoll.  Però f'dak il-każ lesti li we set up the meetings for you minn hawnhekk.   

THE CHAIRMAN:  Il-Kumitat qed jiġi aġġornat għal bħal-lum ġimgħa meta se jkollna laqgħa importanti ħafna ma' l-Eċċellenza tiegħu l-President Emeritus l-Prof. Guido de Marco dwar il-Euro-med u l-Barcelona process.  Nirringrazzjakom.   

Fid-8.40 p.m. il-Kumitat aġġorna għal nhar l-Erbgħa 19 ta’ Ottubru 2005.

